
Рэгістрацыя анлайн 
Не марнуйце час на рэгістрацыю ў аэрапорце! Рэгіструйцеся на рэйс да 
прыбыцця ў аэрапорт, выкарыстоўваючы мабільны тэлефон, персанальны 
камп’ютар, смартфон або планшэт. 
 
Анлайн-рэгістрацыя – гэта проста і хутка, яна займае ад 1 да 4 мінут у 
залежнасці ад вашага навыку, акрамя таго, вы можаце выбраць сваё месца ў 
самалёце. Зайдзіце на сайт вашай авіякампаніі і зарэгіструйцеся анлайн. У 
канцы рэгістрацыі вам будзе прапанавана атрымаць пасадачны талон па 
электроннай пошце або на мабільны тэлефон (у SMS-паведамленні). 
Калі вы атрымалі пасадачны талон па электроннай пошце, раздрукуйце яго. 
Калі магчымасці раздрукаваць няма – нічога страшнага. Пасля прыезду ў 
аэрапорт падыдзіце да стойкі рэгістрацыі, скажыце, што вы ўжо 
зарэгістраваны, прад’явіце пашпарт і багаж. Ваша імя ўжо будзе ў базе 
авіякампаніі, і раздрукоўка талона зойме толькі некалькі секунд. 
 
Калі вы атрымалі паведамленне аб рэгістрацыі на свой мабільны тэлефон або 
планшэт у выглядзе штрыхкода, то ў аэрапорце вы можаце падысці да 
звычайнай стойкі рэгістрацыі і хутка атрымаць пасадачны талон, прад’явіўшы 
пашпарт. 
Зарэгістравацца ў рэжыме анлайн можна на сайце авіякампаніі, рэйсам якой 
вы ляціце (калі такая паслуга авіякампаніяй аказваецца). 
 


